
KORXONA IQTISODIYOTIDA RESURSLARNI BOSHQARISHNING RAQAMLI-

INTEGRATSIYALASHGAN MODELINI TAKOMILLASHTIRISH 

 

УСОВЕРШЕНСТВОВАНИЕ ЦИФРОВОЙ ИНТЕГРИРОВАННОЙ МОДЕЛИ 

УПРАВЛЕНИЯ РЕСУРСАМИ В ЭКОНОМИКЕ ПРЕДПРИЯТИЙ 

 

IMPROVING THE DIGITAL-INTEGRATED MODEL OF RESOURCE MANAGEMENT 

IN THE ENTERPRISE ECONOMY 

 

Sultonova Dilnoza Uktamovna 

Buxoro davlat universiteti 1-kurs, Iqtisodiyot mutaxassisligi boʻyicha magistranti 

 

Annotatsiya 

Ushbu maqolada korxona iqtisodiyotida resurslarni boshqarishning zamonaviy yondashuvlari, 

xususan, raqamli texnologiyalar asosida shakllanayotgan integratsiyalashgan boshqaruv tizimlari 

tahlil qilingan. Tadqiqotda resurslardan foydalanish samaradorligini oshirishda ERP tizimlari, sunʼiy 

intellekt va Big Data texnologiyalarining ahamiyati asoslab berilgan. Muallif tomonidan 

korxonalarda resurslarni boshqarishning “raqamli-integratsiyalashgan modeli” ishlab chiqilgan 

boʻlib, ushbu model resurslar, raqamli platformalar va analitik tizimlarni yagona boshqaruv 

mexanizmiga birlashtirish orqali samaradorlikni oshirishga xizmat qiladi. Tadqiqot natijalari 

Oʻzbekiston sanoat korxonalari misolida tahlil qilinib, amaliy taklif va tavsiyalar ishlab chiqilgan. 

Kalit soʻzlar: resurslar, korxona iqtisodiyoti, raqamlashtirish, ERP, sunʼiy intellekt, Big Data, 

samaradorlik, boshqaruv modeli. 

 

В данной статье исследуются современные подходы к управлению ресурсами в 

экономике предприятия, в частности интегрированные системы управления, формирующиеся 

на основе цифровых технологий. Обоснована роль ERP-систем, искусственного интеллекта и 

технологий Big Data в повышении эффективности использования ресурсов. Автором 

предложена «цифровая интегрированная модель управления ресурсами», которая объединяет 

ресурсы, цифровые платформы и аналитические системы в единый механизм управления. 

Результаты исследования проанализированы на примере промышленных предприятий 

Узбекистана, а также разработаны практические рекомендации по повышению эффективности 

управления ресурсами. 

Ключевые слова: ресурсы, экономика предприятия, цифровизация, ERP, 

искусственный интеллект, Big Data, эффективность, модель управления. 

 

This article examines modern approaches to resource management in enterprise economics, 

particularly integrated management systems based on digital technologies. The study highlights the 

importance of ERP systems, artificial intelligence, and Big Data technologies in improving resource 

efficiency. The author proposes a “digital-integrated resource management model” that combines 

resources, digital platforms, and analytical systems into a unified management mechanism. The 

research results are analyzed based on the example of industrial enterprises in Uzbekistan, and 

practical recommendations for improving resource management efficiency are developed. 

Keywords: resources, enterprise economics, digitalization, ERP, artificial intelligence, Big 

Data, efficiency, management model. 

 

Hozirgi globallashuv va raqamli iqtisodiyot sharoitida korxona iqtisodiyotida resurslarni 

samarali boshqarish masalasi tobora dolzarb ahamiyat kasb etmoqda. Ishlab chiqarish jarayonlarining 

murakkablashuvi, bozor raqobatining kuchayishi hamda resurslarning cheklanganligi korxonalardan 

mavjud resurslardan maksimal darajada samarali foydalanishni talab etadi. Ayniqsa, mehnat, kapital, 

xomashyo va energiya resurslarining optimal taqsimlanishi korxona barqaror rivojlanishining muhim 

omillaridan biri hisoblanadi. Soʻnggi yillarda dunyo miqyosida Industry 4.0 konsepsiyasi asosida 

raqamli texnologiyalarni iqtisodiyotga joriy etish jarayoni jadallashmoqda. Xususan, korxonalarda 

ERP (Enterprise Resource Planning) tizimlari, sunʼiy intellekt, Big Data va IoT (Internet of Things) 

kabi innovatsion yechimlar resurslarni boshqarish jarayonini tubdan oʻzgartirmoqda. Ushbu 

texnologiyalar yordamida resurslardan foydalanish samaradorligini oshirish, ishlab chiqarish 

xarajatlarini kamaytirish va boshqaruv qarorlarini tezkor hamda aniq qabul qilish imkoniyati 

yaratilmoqda [2, 28]. 

Oʻzbekiston Respublikasida ham iqtisodiyotni modernizatsiya qilish va raqamlashtirish 

yoʻnalishida keng koʻlamli islohotlar amalga oshirilmoqda. Xususan, 2022–2026-yillarga 

moʻljallangan Yangi Oʻzbekistonning taraqqiyot strategiyasida sanoat korxonalarini raqamli 

transformatsiya qilish, ishlab chiqarishda zamonaviy boshqaruv tizimlarini joriy etish va resurslardan 

foydalanish samaradorligini oshirish ustuvor vazifalar qatorida belgilangan. Bu esa korxonalarda 

resurslarni boshqarishning yangi, zamonaviy va integratsiyalashgan modellari ishlab chiqilishini 

taqozo etadi. Amaliyot shuni koʻrsatmoqdaki, koʻplab korxonalarda resurslardan foydalanish 

jarayonlari yetarli darajada integratsiyalashmagan, boshqaruv qarorlari esa koʻpincha anʼanaviy 

yondashuvlarga asoslanmoqda. Natijada resurslar samarasiz sarflanmoqda, ishlab chiqarish 

xarajatlari ortmoqda va korxonaning raqobatbardoshligi pasaymoqda [1, 49]. 

Korxona iqtisodiyotida resurslarni boshqarish masalalari iqtisodiyot fanida uzoq yillardan 

buyon dolzarb ilmiy yoʻnalishlardan biri hisoblanadi. Xorijiy ilmiy adabiyotlarda resurslarni 

boshqarishning nazariy asoslari, avvalo, Michael Porter tomonidan ishlab chiqilgan raqobat ustunligi 

nazariyasida yoritilgan. Unga koʻra, korxonaning ichki resurslari va ularni samarali boshqarish 

darajasi uning bozordagi ustunligini belgilaydi. Shuningdek, Jay Barney tomonidan asoslangan 

Resource-Based View (RBV) konsepsiyasida resurslar korxonaning asosiy strategik aktivlari sifatida 

qaraladi va ular orqali uzoq muddatli raqobat ustunligi taʼminlanishi mumkinligi taʼkidlanadi. 

Zamonaviy ilmiy tadqiqotlarda resurslarni boshqarish jarayonida raqamli texnologiyalarning oʻrni 

alohida eʼtirof etilmoqda. Xususan, Klaus Schwab tomonidan ilgari surilgan Industry 4.0 

konsepsiyasi ishlab chiqarish va boshqaruv jarayonlarining raqamli transformatsiyasini nazarda 

tutadi. Ushbu konsepsiya doirasida ERP tizimlari, sunʼiy intellekt, Big Data va IoT texnologiyalari 

resurslarni boshqarish samaradorligini sezilarli darajada oshirish vositasi sifatida koʻrilmoqda. 

Soʻnggi yillarda olib borilgan tadqiqotlar ERP (Enterprise Resource Planning) tizimlarining korxona 

resurslarini kompleks boshqarishdagi ahamiyatini asoslab bermoqda [3, 98]. 

Mahalliy olimlar tomonidan olib borilgan tadqiqotlarda ham resurslarni boshqarish 

samaradorligini oshirish masalalari keng yoritilgan. Oʻzbekiston iqtisodiyotini modernizatsiya qilish 

jarayonida sanoat korxonalarida resurslardan foydalanish samaradorligini oshirish, ishlab chiqarish 

xarajatlarini kamaytirish va raqamli boshqaruv tizimlarini joriy etish muhim vazifa sifatida 

qaralmoqda. Mazkur tadqiqotda korxona iqtisodiyotida resurslarni boshqarishning zamonaviy 

yondashuvlarini oʻrganish va raqamli-integratsiyalashgan modelni ishlab chiqish maqsadida 

kompleks ilmiy-uslubiy yondashuvdan foydalanildi. Tadqiqot jarayonida umum-ilmiy va maxsus 

iqtisodiy tahlil usullari qoʻllanildi. Xususan, tizimli tahlil usuli yordamida korxonalarda resurslarni 

boshqarish jarayonining tarkibiy elementlari (mehnat, kapital, xomashyo, energiya resurslari) oʻzaro 

bogʻliqlikda oʻrganildi. Ushbu yondashuv resurslar oqimini yaxlit tizim sifatida tahlil qilish imkonini 

berdi. Shuningdek, taqqoslash (komparativ) tahlil usuli yordamida anʼanaviy resurs boshqaruvi 

tizimlari bilan zamonaviy raqamli boshqaruv tizimlari oʻrtasidagi farqlar aniqlab berildi.Tadqiqotda 

statistik tahlil usuli ham keng qoʻllanildi. Oʻzbekiston sanoat korxonalarida resurslardan foydalanish 

samaradorligi boʻyicha mavjud statistik maʼlumotlar tahlil qilinib, resurslar samaradorligining asosiy 

koʻrsatkichlari (mehnat unumdorligi, energiya sarfi, ishlab chiqarish xarajatlari) baholandi [3, 36]. 

Yuqoridagi tahlillar asosida, korxonalarda iqtisodiy resurslarni boshqarishga doir bir qator 

muammolar mavjudligini aniqlash mumkin. Asosiy muammolar quyidagilardan iborat. Resurslardan 

foydalanish samaradorligining pastligi. Koʻplab xizmat korxonalari mavjud resurslaridan toʻliq 

unumli foydalana olmayapti. Masalan, mehnat resurslari samaradorligi ayrim sohalarda past boʻlib, 

xodimlarning malakasi va motivatsiyasi yetarli darajada emas. Moddiy resurslar eskirgan yoki 

texnologik yangilanish sust, moliyaviy resurslar cheklangan. Natijada xizmatlarning sifati va 

mahsuldorligi kutilgan darajada yuqori emas. Innovatsion faoliyatning sustligi. Xizmat koʻrsatish 

korxonalari innovatsiyaga kam mablagʻ sarflamoqda, yangi texnologiyalarni joriy etish va xizmat 

turlarini diversifikatsiya qilish sekin kechmoqda. Bozor infratuzilmasi va muhit bilan bogʻliq 

muammolar. Monitoring natijalariga koʻra, korxona mavjud resurslarni qayta taqsimlashi, 

foydalanilmayotgan “passiv” resurslarni ishga solishi yoki keraksiz xarajatlarni qisqartirishi mumkin. 

Shu bilan birga, bozorga mos yangi resurslarni (masalan, yangi texnologiya yoki malakali 

mutaxassislar koʻrinishida) oʻz vaqtida jalb etish lozim. Masalan, es kirgan uskunalarni 

zamonaviyroq jihozlarga almashtirish, xodimlarning bilim va koʻnikmalarini doimiy ravishda 

yangilash kabilar. Bu borada siyosiy, iqtisodiy va ijtimoiy prognozlash vositalaridan foydalangan 

holda oldindan reja tuzish muhimdir [2, 28]. Resurslarni yangilash va moslashtirish boʻyicha oldindan 

choralar koʻrilsa, korxona bozor oʻzgarishlariga tayyor turadi va raqobatdan ortda qolmaydi. Inson 

kapitaliga investitsiyalarni oshirish. Korxonalar oʻz xodimlarini doimiy oʻqitish, malaka oshirish 

kurslari, treninglarga yoʻllashi va buning uchun mablagʻ ajratishi lozim. Shuningdek, ish haqi, bonus 

va boshqa ragʻbatlantiruvchi mexanizmlar orqali iqtidorli xodimlarni sohada ushlab qolish choralari 

koʻrilishi kerak. Oʻzbekiston sanoat sektorida soʻnggi yillarda olib borilgan islohotlar natijasida 

ishlab chiqarish hajmi va investitsiyalar hajmi sezilarli darajada oshdi. Xususan, 2017–2025-yillar 

davomida sanoat ishlab chiqarish hajmi barqaror oʻsish tendensiyasini namoyon etdi, bu esa 

resurslardan foydalanish samaradorligini oshirishga qaratilgan chora-tadbirlar natijasi sifatida 

baholanadi [5, 168]. 

1-jadval 

Koʻrsatkichlar demografiyasi 

 

Koʻrsatkichlar 2017 2019 2021 2023 2025 

Sanoat ishlab chiqarish hajmi (trln soʻm) 148 245 451 676 890 

Mehnat unumdorligi (mln soʻm/ishchi) 32 48 76 102 130 

Energiya sarfi (kWh/1000$ mahsulot) 520 470 420 370 330 

Investitsiyalar ulushi (%) 21 26 30 34 38 

 

Sanoat ishlab chiqarish hajmi 2017–2025 yillarda qariyb 6 baravarga oshgan, bu esa 

resurslardan foydalanish samaradorligining oshganligini bildiradi. Mehnat unumdorligi izchil oʻsib, 

32 mln soʻmdan 130 mln soʻmgacha yetgan. Bu esa korxonalarda texnologik modernizatsiya va 

avtomatlashtirish jarayonlari kuchayganini koʻrsatadi. Energiya samaradorligi yaxshilanib, energiya 

sarfi 520 kWh dan 330 kWh gacha kamaygan. Bu resurslarni tejash va energiya samarador 

texnologiyalar joriy etilayotganini anglatadi. Investitsiyalar ulushi oshib borayotganligi korxonalarda 

modernizatsiya va raqamlashtirish jarayonlarining faollashganini tasdiqlaydi [4, 12]. 

Mazkur tadqiqot natijalari shuni koʻrsatadiki, korxona iqtisodiyotida resurslarni samarali 

boshqarish zamonaviy sharoitda raqamli texnologiyalarni joriy etish bilan chambarchas bogʻliqdir. 

Anʼanaviy boshqaruv usullari resurslardan foydalanish samaradorligini toʻliq taʼminlay olmayapti, 

bu esa ishlab chiqarish xarajatlarining ortishi va raqobatbardoshlikning pasayishiga olib kelmoqda. 

Mazkur tadqiqotning asosiy ilmiy natijasi sifatida korxonalarda resurslarni boshqarishning raqamli-

integratsiyalashgan modeli ishlab chiqildi. Ushbu model resurslar, raqamli platformalar (ERP), 

analitik tizimlar (AI, Big Data) va boshqaruv qarorlarini yagona tizimga birlashtirish orqali 

samaradorlikni oshirish imkonini beradi. Tahlil natijalariga koʻra, ushbu modelni amaliyotga joriy 

etish quyidagi iqtisodiy samaralarga olib kelishi mumkin: 

a) ishlab chiqarish xarajatlarini oʻrtacha 15–20% ga kamaytirish; 

b) mehnat unumdorligini 20–30% ga oshirish; 

c) energiya resurslaridan foydalanish samaradorligini 10–15% ga yaxshilash; 

d) boshqaruv qarorlarini qabul qilish tezligi va aniqligini oshirish [6]. 

Natijada, korxonaning umumiy iqtisodiy samaradorligi va raqobatbardoshligi sezilarli darajada 

ortadi.Tadqiqot natijalaridan kelib chiqib, korxona iqtisodiyotida resurslarni boshqarish 

samaradorligini oshirish boʻyicha quyidagi amaliy takliflar ishlab chiqildi:  1. Raqamli boshqaruv 

tizimlarini keng joriy etish. Korxonalarda ERP tizimlari, sunʼiy intellekt va Big Data 

texnologiyalarini bosqichma-bosqich joriy etish zarur. Bu resurslarni real vaqt rejimida boshqarish 

va optimallashtirish imkonini beradi. 2. Yagona integratsiyalashgan boshqaruv platformasini 

yaratish.  

Resurslar (moliyaviy, ishlab chiqarish, logistika, kadrlar)ni yagona axborot tizimiga 

birlashtirish orqali boshqaruv jarayonlarini markazlashtirish lozim. 3. Energiya samaradorligini 

oshirish.  

Korxonalarda energiya tejovchi texnologiyalarni joriy etish, qayta tiklanuvchi energiya 

manbalaridan foydalanishni kengaytirish maqsadga muvofiq. Kadrlar salohiyatini rivojlantirish. 

Raqamli iqtisodiyot sharoitida IT mutaxassislar va texnologik bilimga ega kadrlarni tayyorlash va 

qayta tayyorlash tizimini kuchaytirish zarur. 

